
					ఈ పుట అచ్చుదిద్దబడ్డది

చ. సతిజఘనప్రభాగరిమ సైకతముల్ పరిశుద్ధతీర్థవా

సితఁ దగి శారదాదరణచే నిసుమంతగ్రహించి మించ స

మ్మతిఁ గన నోపకే యవని మాటికిఁ గప్పికొను న్సమీరసం

తతిగతినిశ్చ్యుతాసనవనప్రసవౌఘపరాగశాటికన్. 10



చ. స్థిరతపనీయసారసనదీప్తిమృషాతపనాతపంబు భా

స్వరకటిహర్మ్యనాభిమిషజాలకవీథికఁ బర్వినం దదం

తరమున నక్షిలక్ష్యగతిఁ దాల్చినసూక్ష్మతరాణు వౌఁ జుమీ

కరికులరాజయాననునుగౌను మనంబునఁ జింత యూన్పఁగన్. 11



మ. అలివేణీమణినాభి తుంగఘనపుష్పాభంగశోభాగతిం

జెలు వందం దదమూల్యసద్గుణగణశ్రీఁ గానఁగా లేమినో

జలజాతాకరపాళి చుట్టుకొను నిచ్చల్ దుర్యశోవల్లికా

వళి నస్పృశ్యనిరంతరావిశదశైవాలాళి దంభంబునన్. 12



చ. తలకక యౌవనాంబునిధిఁ దానముఁ జేసి, కటీవితర్దిఁ జెం

ది, లలితవిప్రసేవితుఁడు నీరజబాణుఁడు పాంథభేదనో

జ్జ్వలమతి నాభికుండమునఁ జయ్యన హోమ మొనర్పఁ బర్వు శ్యా

మలతరధూమరేఖ యన మానిని యారు పొసంగు నింపుగన్. 13



మ. నవరోమావళియష్టికాగ్రముపయి న్రాజిల్లి చందోయి తా

నవి మెప్పించి తదాత్మత న్మన నసూయన్ గ్రీవ యబ్జాప్తువై

భవముం జేకొనె, నొందె మున్నరుణబింబస్ఫూర్తిఁ గెమ్మోవి, వే

ణి విరాజిల్లెఁ దమస్సపత్నగతి నెంతేఁ దాల్చి యయ్యింతికిన్. 14



సీ. సకియురోజములసాటికి గహ్వరముఁ బూని

కుధరపాళిక కలఁగుండు వడియె,

కలికిగుబ్బలపెంపుఁ గనఁ జాలఁ దమిఁ గాంచి

కోకముల్ రాజుచేఁ గుందువడియెఁ,

		 ఈ పేజీలో చివరి మార్పు 8 జూలై 2020న 13:42కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

